
e-Qasja për shkolla bashkëkohore dhe përfshirëse 

 

Projekti i USAID-it për qasje të barabartë për mundësi të barabarta sot e organizoi 

konferencën me temë “Drejt shkollave fillore me e-qasje: Teknologjia mbështetëse 

në arsimin fillor në Maqedoni”. Konferenca i bashkoi përfaqësuesit e institucioneve 

arsimore në nivel nacional dhe lokal, OJQ-të relevante të fushës, si dhe veprimtarët 

në fushën praktike: drejtorët e shkollave, mësimdhënësit, prindërit dhe nxënësit të 

cilët kanë përvojë të drejtëpërdrejtë nga shfrytëzimi i teknologjisë mbështetëse në 

shkolla. Pjesëmarrësit janë dakorduar që teknologjia mbështetëse (tastierët me 

butonë të mëdhenj, përcjellësit dhe xhoistikët) i zgjeron mundësitë arsimore për 

nxënësit me paaftësi, njëherazi duke propozuar masa konkrete për prezantimin e 

tyre sistematik në sistemin arsimor.   

 

“Sistemi arsimor bashkëkohor dhe përfshirës i përgatitë të gjithë personat – përfshirë 

edhe personat me paaftësi, që të jenë qytetarë aktivë dhe të kontribuojnë në 

shoqërinë e tyre. Krenohem me përkrahjen e USAID-it për mbështetjen e hapave 

fillestarë drejt prezantimit të teknologjisë mbështetëse në rrjedhat e arsimit në 

Maqedoni” ka theksuar Robert Wuertz, Drejtor i Misionit të USAID-it në Maqedoni.  

 

Natasha Janevska, Këshilltare shtetërore në Ministrinë e arsimit dhe shkencës, e ka 

theksuar përkushtimin e Qeverisë për përmirësimin e përfshirjes në sistemin arsimor. 

“Përvojat e shkollave që tashmë e përdorin teknologjinë mbështetëse, si rezultat i 

këtij projekti inovativ do të na ndihmojnë në formësimin e modelit të shkollave fillore 

të ardhmërisë: shkolla përfshirëse dhe të bazuara në përdorimin e gjerë të 

teknologjisë informatike në mësimdhënie” ka theksuar ajo.  

 

Projekti i USAID-it për qasje të barabartë për mundësi të barabarta do t’i publikojë 

përfundimet dhe rekomandimet e konferencës gjatë fundit të muajit prill. Projekti 

implementohet nga shoqata e qytetarëve “Open the Windows” (Hapi dritaret), me 

synim të përmirësimit të përfshirjes të të gjithë fëmijëve në rrjedhat kryesore të arsimit 

fillor, duke e promovuar shfrytëzimin e teknologjisë informatike në procesin e 

mësimdhënies së rregullt. 21 shkolla fillore janë pajisur me teknologji mbështetëse 

dhe kuadri i tyre mësimor është trajnuar për përdorimin e teknologjisë në 

mësimdhënie.  

SHËNIM PËR REDAKTORËT: 

Shoqata “Open the Windows” (Hapi dritaret) përkushtohet për promovimin e qasjes së 

individëve me paaftësi ndaj teknologjisë informative, duke e mundësuar kështu shfrytëzimin e 

plotë të aftësive të tyre. Për më tepër detaje, ju lutemi vizitoni: www.openthewindows.org. 

USAID krenohet me partneritetin e krijuar me Open the Windows. USAID e ka rritur financimin 

në nivel botëror për organizatat lokale, me qëllim të ndërtimit të kapacitetit të tyre dhe 

sigurimit të qëndrueshmërisë afatgjate. USAID Maqedoni e ka rritur shumën e dedikuar për 

OJQ-të e Maqedonisë prej $700,000 në vitin fiskal 2010 në $3.4 milionë gjatë vitit fiskal 2011. 

Kjo shumë planifikohet të rritet gjatë viteve të ardhshme.  

 

Që nga viti 1993, populli amerikan ka investuar mbi 500 milionë dollarë amerikanë në 

Maqedoni përmes USAID-it. USAID është duke punuar me popullin e Maqedonisë për hapjen 

e vendeve të punës, përforcimin e institucioneve dhe praktikës demokratike, avancimin e 

edukimit të integruar dhe përgatitjen e nxënësve për forcën e punës. Këto nisma e përkrahin 

tranzicionin e Maqedonisë drejt demokracisë stabile dhe prosperuese. USAID siguron ndihmë 

ekonomike dhe humanitare për më tepër se 100 shtete. Për më tepër informata, ju lutemi 

vizitoni: http://macedonia.usaid.gov/.  

